NO. SOALAN: 429

PEMBERITAHUAN PERTANYAAN BAGI BUKAN JAWAB LISAN
DEWAN RAKYAT

PERTANYAAN : BUKAN JAWAB LISAN

DARIPADA : TUAN GOOI HSIAO-LEUNG
[ ALOR SETAR]

RUJUKAN : 8040

SOALAN:

Tuan Gooi Hsiao-Leung [ Alor Setar ] minta MENTERI DALAM NEGERI
menyatakan jumlah laporan polis yang dibuat setiap tahun dari 2010
sehingga 2015 berkenaan kes curi motosikal dan pecah masuk rumah
untuk setiap negeri dalam negara, dan daripada jumlah laporan tersebut,

berapa kes-kes tersebut diselesaikan oleh polis.



JAWAPAN:

Statistik kes kecurian motosikal dan kes pecah rumah merupakan kes
penyumbang tertinggi dalam kes jenayah indeks di seluruh negara.
Statistik kes kecurian motosikal dan pecah rumah bagi tahun 2010
sehingga tahun 2015 (Mac) dan yang berjaya diselesaikan seperti
berikut:-

Jumlah Laporan Polis serta Kes Selesai Kecurian Motosikal Mengikut Negeri
Tahun 2010-2015 (hingga Mac)

Jumlah Laporan Polis serta Kes Selesai Pecah Rumah dan Curi Mengikut Negeri
Tahun 2010 - 2015 (hingga Mac)

PEMBERITAHUAN PERTANYAAN

DEWAN RAKYAT
PERTANYAAN :  BAGI JAWAB BUKAN LISAN
DARIPADA  :  TUAN GOOI HSIAO-LEUNG
[ ALOR SETAR]
SOALAN ;430

Tuan Gooi Hsiao-Leung [ Alor Setar ] minta MENTERI
PENGANGKUTAN menyatakan status projek menaik taraf terminal jeti
Kuala Kedah yang dibiayai oleh Kerajaan, dan bilakah projek tersebut

akan disiapkan.




JAWAPAN:

Kementerian Pengangkutan sedang menjalankan satu Kajian
Kemungkinan Pembangunan Semula Jeti Kuala Kedah dan Kuala Perlis
dan kaijian ini dijadual siap pada 31 Oktober 2015. Kajian ini antara lain
bertujuan membuat penilaian ke atas keadaan semasa termasuk
pelbagai isu seperti pemendapan di alur pelayaran dan seterusnya
mengemukakan opsyen terbaik kepada Kerajaan dalam menyelesaikan

isu berbangkit ini.




PEMBERITAHUAN PERTANYAAN
DEWAN RAKYAT

PERTANYAAN :  BAGI JAWAB BUKAN LISAN |
DARIPADA :  DR. AZMAN BIN ISMAIL

[ KUALA KEDAH ]
SOALAN : 431

Dr. Azman bin Ismail [ Kuala Kedah ] minta MENTERI
PENGANGKUTAN menyatakan rancangan Kementerian berkenaan
menaik taraf jeti penumpang di Kuala Kedah, khususnya persoalan-

persoalan berikut:-

a) nasib peniaga di dalam terminal jeti sekarang
memandangkan perkhidmatan mereka juga akan terjejas
berikutan projek naik taraf jeti penumpang tersebut; dan

b) masalah air pasang yang membanijiri kawasan terminal.



JAWAPAN:

Kementerian Pengangkutan sedang menjalankan satu Kajian
Kemungkinan Pembangunan Semula Jeti Kuala Kedah dan Kuala Perlis
dan kajian ini dijadual siap pada 31 Oktober 2015. Kajian ini antara lain
bertujuan membuat penilaian ke atas keadaan semasa termasuk
pelbagai isu seperti pemendapan di alur pelayaran dan masalah air
pasang yang membanjiri kawasan terminal seperti mana yang
dibangkitkan oleh Yang Berhormat dan seterusnya mengemukakan
opsyen terbaik kepada Kerajaan dalam menyelesaikan isu berbangkit

ini.

SOALAN ( 438)

PEMBERITAHUAN PERTANYAAN
DEWAN RAKYAT, MALAYSIA

PERTANYAAN BERTULIS

DARIPADA : Y.B. DR. AZMAN BIN ISMAIL
[ KUALA KEDAH ]

SOALAN :-

Y.B. DR. AZMAN BIN ISMAIL [ KUALA KEDAH ] minta MENTERI
KESEJAHTERAAN BANDAR, PERUMAHAN DAN KERAJAAN
TEMPATAN menyatakan bentuk bantuan khusus yang diberikan
Kementerian untuk pasar-pasar besar di seluruh negara. Berapa banyak
peruntukan yang diberikan untuk Pasar Besar Alor Setar dari Bajet 2015
dan untuk kegunaan apa.



JAWAPAN :-

Tuan Yang di-Pertua,

Untuk makluman Ahli Yang Berhormat, tiada bantuan khusus disediakan
kepada mana-mana pasar besar di seluruh negara. Walau bagaimanapun,
di bawah projek pembangunan sosio-ekonomi, Kementerian Kesejahteraan
Bandar, Perumahan dan Kerajaan Tempatan (KPKT) ada menyediakan
peruntukan untuk pembinaan pasar baru atau menaik taraf pasar sedia ada
bergantung kepada keperluan dan permintaan oleh Pihak Berkuasa

Tempatan (PBT) dan pemimpin tempatan (local leader).

Untuk PBT Alor Setar, bagi tahun 2015 tiada peruntukan khusus disediakan
kepada pasar di Alor Setar. Tetapi bagi tahun 2012 - 2014, sejumlah
RM7,463,641 telah diperuntukkan kepada Maijlis Bandaraya Alor Setar
(MBAS) untuk membina dan menyiapkan sebuah pasar dan kompleks
perniagaan di atas Lot 8434 dan Lot 193, Mukim Derga, Jalan Sultan Abdul

Halim, MBAS, Kedah.

Kementerian Kesejahteraan Bandar,
Perumahan dan Kerajaan Tempatan
Jun 2015



SOALAN ( 433)

PEMBERITAHUAN PERTANYAAN
DEWAN RAKYAT, MALAYSIA

PERTANYAAN : BERTULIS

DARIPADA : Y.B. DR. AZMAN BIN ISMAIL
[ KUALA KEDAH |

SOALAN :-

Y.B. DR. AZMAN BIN ISMAIL [ KUALA KEDAH ] minta MENTERI
KESEJAHTERAAN BANDAR, PERUMAHAN DAN KERAJAAN
TEMPATAN menyatakan penglibatan Kerajaan Persekutuan dalam pelan
pembangunan pekan Kuala Kedah. Apakah usaha naik taraf pekan Kuala
Kedah ini berjalan sebagaimana dirancang.



JAWAPAN :-
Tuan Yang di-Pertua,

Untuk makluman Ahli Yang Berhormat, Kementerian Kesejahteraan
Bandar, Perumahan dan Kerajaan Tempatan (KPKT) melalui Jabatan
Perancangan Bandar dan Desa (JPBD) Semenanjung Malaysia telah
menyediakan kajian Rancangan Tempatan Kuala Kedah 2002 dan
Rancangan Tempatan Daerah Kota Setar (RTD K&ta Setar) yang mana

Rancangan Tempatan (RT) ini telah diwartakan pada tahun 2011.

Kajian ini melibatkan perancangan pembangunan di Daerah Kota Setar
termasuk Kuala Kedah di mana pengubahan terhadap RTD Kota Setar
telah mengambil kira trend pembangunan semasa serta dasar Kerajaan

Negeri yang turut merangkumi pembangunan kawasan di Kuala Kedah.

Usaha menaik taraf Pekan Kuala Kedah adalah berjalan mengikut
sebagaimana yang dirancang oleh Kerajaan Negeri Kedah yang telah

menyediakan sebuah pelan komprehensif pembangunan bagi menaik taraf



Pekan Kuala Kedah. Untuk maklumat lanjut, Ahli Yang Berhormat bolehlah

merujuk perkara ini kepada Kerajaan Negeri Kedah selanjutnya.

Kementerian Kesejahteraan Bandar,
Perumahan dan Kerajaan Tempatan

Jun 2015




